
Nna aduonum akyi a Onyankopɔn Ba Yesu Kristo sɔre 
firii awufoɔ mu no, Honhom Kronkron bɛtenaa 

n’akyidifoɔ no mu. Ɛwom sɛ asuafoɔ no nte sɛnea 
Onyankopɔn Agya, Onyankopɔn Ɔba, ne Onyankopɔn 

Honhom Kronkron nyinaa bɛtumi ayɛ Onyankopɔn 
baako, wɔn ani gyeeɛ sɛ wɔanya Onyankopɔn wɔ wɔn 

nkyɛn. Onyankopɔn yɛɛ anwanwadeɛ pii boaa 
asomafoɔ no ma wɔkasa kyerɛɛ afoforɔ 

binom faa Yesu ho.



Wɔn a wɔgyee Yesu diiɛ no de 
nea wɔwɔ nyinaa maa ahiafoɔ 
sɛnea wɔn nso ho bɛtɔ wɔn. 
Nanso na awarefoɔ bi a wɔfrɛ 
wɔn Ananias ne Saphira 
anni nokware. Wɔtɔnn 
asase bi na wɔhyɛɛda 
sɛ wɔde sika no 
nyinaa bɛma 
asomafoɔ no. 
Wɔde sika 
no bi hyɛɛ 
wɔn ho.



“Adɛn 
nti na 
ɔbonsam 
ahyɛ mo 
akoma 
mu ma sɛ 
montwa 
atorɔ 
nkyerɛ 
honhom 
kronkron...?” 

Petro bisaa Ananias.  
“Montwaa atorɔ nkyerɛɛ 
nnipa na mmom 
Onyankopɔn.”  Afei Ananias 
hwee fam na ɔhomee ne 
home a ɛtwa toɔ.  Ɛnna 
mmranteɛ no kyekyeree 
ne tamm no 
kɔsiee 
no.



Berɛ tiawa bi akyi no, Saphira nso baeɛ a, na ɔnnim 
sɛ ne kunu no awuo. Ɔno nso twaa atorɔ wɔ sika no 
ho- na nea ɛtoo ne kunu no biara na ɛtoo no. Osuro 
baa wɔn a wɔtee nea ɛsiiɛ no so.



Onyankopɔn 
Honhom Kronkron 
nam asomafoɔ 
no so yɛɛ 
nsɛnkyerɛnee 
pii. Nhwɛsoɔ, ne 
sɛ nnipa a wɔyare 
nyaa ayaresa berɛ a 
Petro sunsum tɔɔ 

wɔn soɔ no.



Na ɛyɛ anwanwadeɛ 
akɛseɛ berɛ, a 
Onyankopɔn 
tumi reda adi. 
Nnipa dodoɔ no 
ara gyee Yesu diiɛ. 
Yei maa Ɔsɔfopanin 
no bo fuu yie. 
Ɔkyeree asomafoɔ 

no guu afiase!



Nanso anadwofa
no Onyankopɔn

bɔfoɔ buee afiase
pono no yii wɔn
pueeɛ, na ɔkaa
sɛ, “Kɔ, kɔgyina
asɔredan no mu

na ka nsɛm a ɛwɔ
abrabɔ no kyerɛ

nnipa.” Asomafoɔ no pueeɛ na wɔhyɛɛ aseɛ kasa
faa Yesu ho. Anɔpa no, Ɔsɔfopanin asraafoɔ
no hunuu sɛ nnaduafie no ada mpan.



Na ne nsa kaa wɔn akyire yi no, ɔkaa asomafoɔ no 
anim. “Yɛnhyɛɛ mo sɛ monnkyerɛkyerɛ wɔ ne din 
mu?” “Ɛsɛ sɛ yɛtie Onyankopɔn sen sɛ yɛbɛtie nnipa,” 
Petro ne asomafoɔ nkaeɛ no buaa wɔn. Ɔsɔfopanin 
no bo fuu yie, na ɔpɛɛ sɛ ɔbɛkum asomafoɔ no, nanso, 
ɔhyɛɛ sɛ wɔn mmoro wɔn na wɔn nnyae wɔn. Ateetee 
a wɔkɔɔ mu nyinaa mu 
no, asomafoɔ no 
yɛɛ setie maa 
Onyankopɔn na 
wɔkɔɔ so kasa 
faa Yesu ho.



Da koro bi wɔkyeree owura bi a yɛfrɛ no Stephen. 
Stephen dɔɔ Awurade Yesu. Na Honhom Kronkron de 
no reyɛ adwuma kasa fa Yesu ho. Nnipa binom twaa 

atorɔ, sɛ Stephen rekasa tia Onyankopɔn. 
Wɔtweetwee no dii

n’asɛm wieeɛ no,
wɔsii Stephen

aboɔ kumm no,
ɛnam ne gyidie

a ɔwɔ wɔ
Yesu mu nti.



Ansa na ɔrebɛwuo no, 
Stephen a na Honhom 
Kronkron ahyɛ no mma 
no hwɛɛ soro hunu 
sɛ Onyankopɔn te 
n’animuonyam 
mu a na Yesu 
gyina nso 
gyina 
Onyankopɔn 
nsa nifa soɔ.



Ɛdɔm no resi Stephen aboɔ 
nyinaa na ɔgu so refrɛ 
Onyankopɔn sɛ, “Awurade 
Yesu, gye me 
honhom.” Afei 
te sɛ na Yesu 
wɔ asɛnnua no 
soɔ no, barima 
okukuodurufoɔ 
yi de ne homee 
a aka wɔ ne 
mu bɔɔ mpaeɛ 
sɛ Onyankopɔn 
mfa awudifoɔ yi 
bɔne nkyɛ wɔn.



Stephen wuo no na ɛhyɛɛ ɔtaeɛ no ase. Abranteɛ bi a 
na wɔfrɛ no Saul, a na waboa awudifoɔ a wɔkumm 
Stephen no, kyeree Okristoni biara a ne nsa kaa no. 
Wɔn mu dodoɔ no ara dwane firii wɔn afie mu de wɔn 
ho petee Yudea ne Samaria. Asomafoɔ no nko ara na 

wɔkaa Yerusalem.



Ɛwom sɛ na wɔn atamfo repɛ wɔn akum wɔn, wɔn a 
wɔtoo wɔn ho peteeɛ no kɔɔ baabi ara kɔkasa faa 
Yesu ho. Biribiara antumi ansi Yesu akyidifoɔ yi 
kwan- ɛfiri sɛ na Onyankopɔn 
honhom kronkron te wɔn mu 
na de wɔn yɛɛ adwuma.



Asɔre no hyia Ɔhaw 

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Asomafoɔ Nnwuma 5-7

"Wo nsɛm ano ma hann." 
Nnwom 119:130



Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

